
 

 

 

 

 

 

 

 

Nuuk, ulloq. 16. Juni 2020 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqutit: 

1. Aalisartut umiatsiaararsortut angallatillu anginerumaartut Sikuki Nuuk Harbour 

A/S-imut Umiarsualivinnik  atuisarnerminnut akiliuteqartarnerat aamma 

illoqarfinni allani atugaalerniartoq tusarparput, illoqarfinni sorlerni maannakkut 

atuuppa? 

2. Aalisartuaqqanut umiarsualivinnik atuinermut akiliisitsisarneq Illoqarfinni sorlerni 

aamma qaqugu atuutsinneqalissava? 

3. Umiarsualiverqarnikkut ingerlatseqatigiiffiit pisariqanngitsut soorlu Sikuki 

akitsorsaataaginnartut Naalakkersuisut atorunnaarsinniarpaat? 

4. RAL-ip Kommuunillu suleqatigiinnerisigut talittarfeqarnikkut isumaginninnerit 

akiliisitsisarnerillu naleqqunnerusut ingerlanneqarsinnaannginnamik? 

(Inatsisartuni ilaasortaq Jens Napãtôk, Partii Naleraq) 

Tunngavilersuut: 

Nunatsinni talittarfeqarnikkut illoqarfinni nunaqarfinnilu ingerlatsinerit isumaginninnerillu 

pitsaanerusumik inuppalaarnerusumillu ingerlanneqartariqarput. 

Akisussaaffiit pisussaaffiillu agguataarnerat aaqqittariqarpat taava aaqqinneqassaaq, 

kisianni innuttaasut umiatsiaararsorlutik aalisartut angallatit mikinerit atorlugit aalisartut 

pineqarnerat akuerineqarsinnaanngilaq. Tamakku aaqqissuussinerit qinikkat akornanni 

sukumiinerisumik oqallisigeqqaarlugit aaqqiivigineqartarnissaat pisariqalerpoq, qulaaniik 

naalagarsuartut iliorluni innutaasut aaqqissuussiffigineqartarnerat tamaannga 

killeqartariqalerpoq. 

Paaseqatigiilluni aaqqiisarnerit ajunngitsumik ingerlasarput. Naalagarsuartulli iliorluni akinik 

eqqussiinnartarnerit pissusissamisooratillu nunami maani atorneqarsinnaanngillat.  

Kissaatigaara apeqqutima ullut sulliviit naliginnaasut qulit iluanni akineqarnissaat. 

 


